
 სტუდენტური კლუბი „პარაშუტის“ 

 

დებულება 

 

I. ზოგადი დებულებები 

 

1. სსიპ - ივანე ჯავახიშვილის სახელობის თბილისის სახელმწიფო 

უნივერსიტეტის მედიისა და ტელეხელოვნების კოლეჯის (შემდგომში 

კოლეჯი) სტუდენტური კლუბი „პარაშუტი“ (შემდგომში კლუბი) 

წარმოადგენს კოლეჯის პროფესიულ სტუდენტთა არაფორმალური 

განათლების ხელშემწყობ სტრუქტურას, რომელიც საკუთარ საქმიანობას 

წარმართავს კოლეჯის წესდებისა და წინამდებარე დებულების 

საფუძველზე. 

2. კლუბი წარმოადგენს კოლეჯის პროფესიულ სტუდენტთა 

ექსტრაკურიკულური აქტივობების ხელშემწყობ სტრუქტურას, რომელიც 

საკუთარ საქმიანობას წარმართავს კოლეჯის წესდებისა და წინამდებარე 

დებულების საფუძველზე. 

3. კლუბი წარმოადგენს კოლეჯის პროფესიულ სტუდენტთა შემოქმედებითი 

და პროფესიული უნარების განვითარების ეფექტურ საშუალებას და 

ემსახურება მათი ინტერესებისა და შესაძლებლობების რეალიზაციას. 

4. კლუბი ქმნის პროფესიულ სტუდენტთა გონებრივი განვითარებისა და 

შემოქმედებითი აზროვნებისთვის ხელსაყრელ პირობებს. 

5. კლუბის მმართველი ორგანოა სამხატვრო საბჭო, რომელიც იქმნება 

კოლეჯის დირექტორის ბრძანებით და რომელშიც შედიან კოლეჯის 

თანამშრომლები, შემოქმედებითი სახელოსნოების ინსტრუქტორები და 

კლუბის წევრი პროფესიული სტუდენტები. სამხატვრო საბჭოს მუშაობას, 

რომელიც 9 წევრისგან შედგება, ხელმძღვანელობს კოლეჯის 

ექსტრაკურიკულური აქტივობების მენეჯერი.   

6. კლუბს ყავს პრეზიდენტი საზოგადოებრივ საწყისებზე, რომელიც 

წარმოადგენს დარგში წარმატებულ პიროვნებას.  მის კანდიდატურას, ხუთი 

წლის ვადით დასანიშნად, აყენებს კლუბის სამხატვრო საბჭო. პრეზიდენტის 

როლი შემოფარგლება კლუბის საზოგადოებრივი ცნობიერების ამაღლებით 

და პროფესიულ სტუდენტებთან სამოტივაციო შეხვედრებით. 

7. კლუბს გააჩნია საკუთარი ლოგო, რომელსაც ამტკიცებს კოლეჯის 

დირექტორი. 

8. კლუბს უფლება აქვს კოლეჯის დირექტორთან შეთანხმებით დაამყაროს 

კავშირები საქართველოს ან უცხოეთის სკოლების ანალოგიურ კლუბებთან 

და ითანამშრომლოს მათთან ფესტივალების, გამოფენების ან 

კონფერენციების ორგანიზების ან/და მონაწილეობის მიზნით. 

9. სასწავლო პროგრამების შესაბამისად კლუბში მოიაზრება ფოტოგრაფიის, 

მულტიმედიის და ა/ვიზუალური ხელოვნების შემოქმედებითი 

სახელოსნოები.  

 



II. ფოტოგრაფიის, მულტიმედიის და ა/ვიზუალური ხელოვნების  

შემოქმედებითი სახელოსნოები 

 

10. ფოტოგრაფიის, მულტიმედიის, კინოსა და ტელევიზიის შემოქმედებითი  

სახელოსნოები (შემდგომში შემოქმედებითი სახელოსნო) წარმოადგენენ 

ფოტოხელოვნებით, მულტიმედია ჟურნალისტიკით, კინოთი და 

ტელევიზიით დაინტერესებული პროფესიული სტუდენტების 

შემოქმედებით ჯგუფებს, სადაც ორგანულადაა შერწყმული არაფორმალური 

განათლებისა და „სწავლა კეთებით“ მიდგომის ელემენტები.   

11. შემოქმედებითი სახელოსნოს (კლუბის) წევრი შეიძლება გახდეს კოლეჯის 

ნებისმიერი პროფესიული სტუდენტი,  რომელიც ამჟღავნებს 

ექსტრაკურიკულური აქტოვობების სურვილს. კლუბში პროფესიულ 

სტუდენტთა მუშაობა გამიჯნულია კოლეჯის სასწავლო პროცესისგან და 

მიმდინარეობს პროფესიულ სტუდენტთა თავისუფალი დროის ხარჯზე, 

რათა არ მოხდეს ფორმალური საგანმანათლებლო პროცესის ხელშეშლა (მათ 

შორის მატერიალურ-ტექნიკური რესურსის მხრივ).  

12. კლუბი ზრუნავს შშმ პროფესიულ სტუდენტებზე მათთვის აუცილებელი 

პირობების უზრუნველსაყოფად. 

 

III. ექსტრაკურიკულური აქტივობების მენეჯერი 

 

13. ექსტრაკურიკულური აქტივობების მენეჯერს ნიშნავს კოლეჯის 

დირექტორი.  

14. ექსტრაკურიკულური აქტივობების მენეჯერი: 

ა) კოლეჯის დირექციას შესათანხმებლად წარუდგენს წლის/კვარტლის/თვის 

სამუშაო გეგმას; 

ბ) ადგენს პრაქტიკულ სამუშაოთა გრაფიკს; 

გ) აკონტროლებს ტექნიკური რესურსის ექსპლოატაციას; 

დ) ხელმძღვანელობს კლუბის მიერ ორგანიზებულ ღონისძიებებს; 

ე) ყოველწლიურ ანგარიშს აბარებს კოლეჯის დირექციას. 

 

IV. ექსტრაკურიკულური აქტივობების ასისტენტი 

 

15. ექსტრაკურიკულური აქტივობების ასისტენტს ნიშნავს კოლეჯის 

დირექტორი.  

16. ექსტრაკურიკულური აქტივობების ასისტენტი: 

ა) პროფესიულ სტუდენტებს ეხმარება პრაქტიკული ვიდეო/ფოტო პროექტების 

რეალიზაციაში; 

ბ) ასრულებს მენეჯერის სხვა დავალებებს, რომლებიც დაკავშირებულია 

კლუბის შემოქმედებითი ღონისძიებების და პროფესიულ სტუდენტთა 

აქტივობების განხორციელებასთან. 


